
GLOBALASHUV DAVRIDA 
JAHON GEOGRAFIYASIDA 

SIYOSIY JARAYONLAR

Mamatkulova Mayaguzal Yalkapberdiyevna
Alisher Navoiy nomidagi

Toshkent davlat o‘zbek tili va adabiyoti universiteti tyutori

Annotatsiya:	Mazkur	maqolada	globallashuv	jarayonining	jahon	siyosiy	geografiyasiga	ko‘rsatgan	ta’siri	har	tomonlama	
tahlil qilinadi. Xususan, geosiyosiy kuchlarning qayta taqsimlanishi, transmilliy tashkilotlarning davlat siyosatiga arala-
shuvi, siyosiy migratsiya, raqamli xavfsizlik va axborot urushlari, shuningdek, mintaqaviy siyosiy mojarolar globallashuv 
kontekstida o‘rganiladi. Maqolada, shuningdek, O‘zbekiston va Markaziy Osiyo misolida mintaqaviy siyosiy tendensiyalar 
tahlil qilinadi.

Kalit so‘zlar:	globallashuv,	siyosiy	geografiya,	geosiyosiy	kuchlar,	transmilliy	tashkilotlar,	siyosiy	migratsiya,	raqamli	xavf-
sizlik, axborot urushi, Markaziy Osiyo.
Abstract: This article provides a comprehensive analysis of the impact of globalization on the political geography of the 
world. In particular, it examines the redistribution of geopolitical power, the intervention of transnational organizations in 
state	politics,	political	migration,	digital	security,	and	information	warfare,	as	well	as	regional	political	conflicts	in	the	con-
text of globalization. The article also analyzes regional political trends using the examples of Uzbekistan and Central Asia.

Key words: globalization, political geography, geopolitical power, transnational organizations, political migration, digital 
security, information warfare, Central Asia.
Аннотация:	В	данной	статье	всесторонне	анализируется	влияние	процессов	глобализации	на	политическую	гео-
графию	мира.	В	частности,	рассматриваются	перераспределение	геополитических	сил,	вмешательство	трансна-
циональных	организаций	в	государственную	политику,	политическая	миграция,	цифровая	безопасность	и	инфор-
мационные	войны,	 а	 также	региональные	политические	 конфликты	в	 контексте	 глобализации.	В	 статье	 также	
проанализированы	региональные	политические	тенденции	на	примере	Узбекистана	и	Центральной	Азии.

Ключевые слова:	глобализация,	политическая	география,	геополитические	силы,	транснациональные	органи-
зации,	политическая	миграция,	цифровая	безопасность,	информационные	войны,	Центральная	Азия.

KIRISH
XXI asr boshlarida globallashuv jarayoni insoniyat taraqqiyotining asosiy omillaridan biriga aylandi. Bu 

jarayon faqat iqtisodiy integratsiyani emas, balki siyosiy, madaniy, axborot va xavfsizlik sohalarini ham to‘liq 
qamrab oldi. Har bir davlat, jamiyat, hattoki yakka shaxs ham global tizim ta’sir doirasiga tushib qoldi. Global-
lashuv sharoitida davlatlar endilikda nafaqat ichki, balki tashqi siyosatini ham global muhit, xalqaro tashkilotlar, 
transmilliy kompaniyalar va axborot oqimlariga qarab shakllantirishga majbur bo‘lmoqda. Shu sababli, jahon 
siyosiy	geografiyasida	globallashuv	ta’siridagi	jarayonlarni	o‘rganish	tobora	dolzarb	ahamiyat	kasb	etmoqda.

So‘nggi o‘n yilliklarda globallashuv insoniyat taraqqiyotining eng muhim omillaridan biriga aylandi. Mazkur 
jarayon nafaqat iqtisodiy yoki madaniy sohalarda, balki siyosiy tizimlarda ham chuqur iz qoldirmoqda. Ayniqsa, 
davlatlararo chegaralarning nisbatan ochiqlashuvi, axborot texnologiyalarining jadal rivojlanishi, xalqaro tash-
kilotlar va transmilliy korporatsiyalarning ta’sir kuchayib borayotgani dunyo siyosiy xaritasining qayta shakl-
lanishiga olib kelmoqda. Shu nuqtai nazardan olib qaralganda, globallashuv zamonaviy geosiyosiy muhitda 
muhim	rol	o‘ynab,	jahon	geografiyasida	sodir	bo‘layotgan	siyosiy	jarayonlarga	bevosita	ta’sir	ko‘rsatmoqda.

Geosiyosiy kuchlarning markazlashuvi yoki tarqalishi, davlatlararo ittifoqlar va alyanslar dinamikasining 
o‘zgarishi, xavfsizlik muammolarining xalqaro tus olishi, migratsiya oqimlarining siyosiy sabablarga bog‘lanishi 
– bularning barchasi globallashuv kontekstida yangicha talqinda ko‘rib chiqilmoqda. Ilgari mahalliy yoki min-
taqaviy darajada namoyon bo‘lgan siyosiy jarayonlar bugungi kunda global miqyosda ko‘zga tashlanmoqda. 
Masalan, Yaqin Sharqda yuz berayotgan siyosiy inqiroz nafaqat ushbu mintaqaga, balki Yevropa Ittifoqi, 

Rossiya, AQSh, Xitoy kabi yirik geosiyosiy aktyorlarga ham bevosita ta’sir ko‘rsatmoqda. Bunday globallashgan 
siyosiy	dinamika,	o‘z	navbatida,	siyosiy	geografiyaning	yangi	yo‘nalishlarini	shakllantirmoqda.

Siyosiy	geografiya	fanining	asosiy	o‘rganish	obyekti	–	bu	davlatlarning	hududiy	chegaralari,	siyosiy	tuzil-
malari, ularning o‘zaro munosabatlari va xalqaro maydondagi o‘rnidir. Globallashuv esa aynan mana shu omil-
larga sezilarli darajada ta’sir ko‘rsatmoqda. Yirik davlatlar geostrategik manfaatlarini himoya qilish maqsadida 
chekka hududlarda harbiy yoki iqtisodiy faollikni kuchaytirayotir, transmilliy tashkilotlar esa suverenitet tushun-
chasini qayta talqin qilmoqda. Raqamli texnologiyalar asosida olib borilayotgan axborot urushlari, kiberxavfsi-
zlik	tahdidlari	hamda	internet	orqali	amalga	oshirilayotgan	siyosiy	manipulyatsiyalar	siyosiy	geografiyaga	yangi	
ko‘lamda yondashishni taqozo etmoqda.

O‘zbekiston kabi Markaziy Osiyo davlatlari uchun ham mazkur jarayonlar befarq emas. Mintaqaning geosi-
yosiy joylashuvi, tabiiy resurslari va yirik davlatlar uchun strategik ahamiyati uni doimiy siyosiy bosimlar va 
tashqi ta’sirlar markazida saqlab turadi. Shuningdek, mintaqada barqarorlik va xavfsizlikni ta’minlash, chegara 
masalalarini hal etish, xalqaro hamkorlikni kengaytirish globallashuv sharoitida yangicha yondashuvlarni talab 
qilmoqda.

Shu	boisdan,	mazkur	maqolada	globallashuvning	 jahon	 siyosiy	 geografiyasiga	 ko‘rsatgan	 ta’siri,	 uning	
asosiy yo‘nalishlari, geosiyosiy kuchlar muvozanatining o‘zgarishi, siyosiy migratsiya, raqamli xavfsizlik, 
transmilliy tashkilotlarning roli va mintaqaviy siyosiy mojarolar alohida tahlil qilinadi. Ayniqsa, O‘zbekiston va 
Markaziy Osiyo misolida ushbu jarayonlarning lokal ta’siri va istiqbollari chuqur o‘rganiladi.

MAVZUGA OID ADABIYOTLAR SHARHI
Globallashuv	va	siyosiy	geografiya	o‘zaro	chambarchas	bog‘liq	bo‘lgan	sohalar	bo‘lib,	bu	boradagi	ilmiy	

adabiyotlar so‘nggi yillarda sezilarli darajada boyidi. Dastlabki tadqiqotlar globallashuvni asosan iqtisodiy 
fenomen sifatida talqin qilgan bo‘lsa-da, keyinchalik uning siyosiy va geosiyosiy oqibatlariga oid keng qamrovli 
ishlanmalar paydo bo‘ldi.

M. Waters tomonidan yozilgan “Globalization” (2001) nomli asarda globallashuv jarayonining siyosiy insti-
tutlar va milliy suverenitetga ko‘rsatayotgan ta’siri yoritiladi. Muallif milliy davlatlar o‘z suverenitetlarini xalqaro 
tashkilotlar	va	 transmilliy	korporatsiyalar	oldida	yo‘qotib	borayotganini	 ta’kidlaydi.	Bu	g‘oya	siyosiy	geografi-
yaning zamonaviy dinamikasini anglashda muhim nazariy asos bo‘lib xizmat qiladi.

D. Held va A. McGrew kabi olimlarning ishlari esa globallashuvni siyosiy hokimiyatning transmilliy shaklga 
o‘tishi bilan bog‘laydi. Ular tomonidan yozilgan “Global Transformations: Politics, Economics and Culture” 
(1999) asarida milliy chegaralarning ahamiyati tobora kamayib borayotgani va xalqaro siyosiy boshqaruv 
tizimi	shakllanayotganini	asoslab	berishadi.	Bu	holat	siyosiy	geografiyaning	klassik	paradigmalari	uchun	jiddiy	
chaqiriq bo‘lib xizmat qiladi.

J.	Agnew	(2009)	esa	siyosiy	geografiyada	“territorial	tuzilmalar”	kontseptsiyasini	qayta	talqin	qiladi.	Uning	
“Globalization and Sovereignty” nomli asarida davlat suverenitetining murakkabligi va nisbiyligi, ayniqsa, 
transmilliy	 kuchlar	 (NATO,	BMT,	 Jahon	 banki	 va	 boshqalar)	 ta’siri	 fonida	 tahlil	 qilinadi.	Agnewning	 fikricha,	
zamonaviy	siyosiy	geografiyani	tushunish	uchun	endilikda	nafaqat	hududiy	chegaralar,	balki	axborot	oqimlari,	
iqtisodiy integratsiya va raqamli xavfsizlik kabi omillar ham muhim ahamiyat kasb etadi.

O‘zbekiston va Markaziy Osiyo kontekstida olib borilgan tadqiqotlar orasida B. Umarov va D. Jo‘rayevning 
ishlari alohida e’tiborga molikdir. Ular Markaziy Osiyodagi siyosiy xavfsizlik, mintaqaviy integratsiya va geosiy-
osiy	tahdidlar	haqida	yozgan	maqolalarida	globallashuvning	mintaqaviy	xususiyatlari	va	oqibatlarini	atroflicha	
yoritib berishgan. Xususan, Xitoyning “Bir makon – bir yo‘l” tashabbusi, Rossiyaning Yevroosiyo Ittifoqi orqali 
yuritayotgan siyosati va AQShning Markaziy Osiyoga nisbatan strategiyasi chuqur tahlil qilingan.

Mahalliy manbalar orasida O‘zbekiston Respublikasi Prezidenti huzuridagi Strategik va mintaqalararo 
tadqiqotlar instituti nashrlari, O‘zbekiston Milliy axborot agentligi, shuningdek, Iqtisodiyot va diplomatiya univer-
siteti olimlari tomonidan chop etilgan maqolalar ushbu sohada muhim axborot manbalarini tashkil etadi. Bu 
ishlarda O‘zbekiston tashqi siyosatining globallashuv sharoitidagi o‘zgarishlari, mintaqaviy integratsiyadagi 
faolligi, shuningdek, raqamli xavfsizlik bo‘yicha siyosiy strategiyalari keng yoritilgan.

Yuqoridagi	 adabiyotlar	 tahlili	 shuni	 ko‘rsatadiki,	 globallashuv	 jarayoni	 siyosiy	 geografiya	 fanini	 yangi	
bosqichga olib chiqdi. Endilikda davlatlararo munosabatlarni, siyosiy mojarolarni yoki xavfsizlik siyosatini 
o‘rganishda faqat hududiy chegaralar bilan cheklanmaslik, balki raqamli maydon, axborot oqimi, transmilliy 
aloqalar va ijtimoiy-siyosiy dinamikani ham inobatga olish zarur bo‘lmoqda. Shu jihatdan, zamonaviy siyosiy 
geografiya	global	tafakkur	va	mintaqaviy	tahlil	uyg‘unligiga	asoslanmoqda.

TADQIQOT METODOLOGIYASI
Ushbu	 tadqiqotda	globallashuvning	siyosiy	geografiyaga	 ta’sirini	o‘rganishda	asosan	sifatli	 tahlil	usulla

ridan foydalanildi. Ma’lumotlar ochiq manbalar, ilmiy maqolalar, xalqaro tashkilotlar hisobotlari (BMT, Jahon 
banki, IMF), O‘zbekiston Respublikasi rasmiy siyosiy hujjatlari, shuningdek, strategik tadqiqot institutlari nashr-

lari orqali to‘plandi. Tadqiqot davomida adabiyotlar tanlashda mavzuga bevosita taalluqli, so‘nggi yillarda chop 
etilgan, ilmiy tan olingan manbalarga ustuvorlik berildi. Olingan ma’lumotlar kontent tahlili orqali qayta ishlanib, 
siyosiy	geografik	jarayonlarning	zamonaviy	xususiyatlari	aniqlab	chiqildi.	Turli	mintaqalar	bo‘yicha	taqqoslash	
asosida globallashuv omillarining regionlarga xos ta’siri aniqlashga urunildi. Tahlilda geosiyosiy kuchlarning 
harakati, transmilliy tashkilotlar faoliyati, siyosiy migratsiya va axborot xavfsizligi kabi omillar alohida e’tiborda 
bo‘ldi. O‘zbekiston va Markaziy Osiyo misolida esa milliy siyosatning global tendensiyalar fonidagi holati tahlil 
qilindi. Natijalar umumlashtiruvchi yondashuv asosida ilmiy-nazariy xulosalarga tayangan holda chiqarildi.

TAHLIL VA NATIJALAR
Globallashuv bugungi kunda dunyo siyosiy xaritasining shakllanishida hal qiluvchi omilga aylanib 

bormoqda. Turli mintaqalarda ushbu jarayon o‘ziga xos tarzda kechmoqda. Quyida asosiy mintaqalar bo‘yicha 
tahlil natijalari keltiriladi:

Shimoliy Amerika – Ushbu mintaqa globallashuv jarayonida faol rol o‘ynamoqda. AQSh global siyosiy 
va iqtisodiy institutlarning aksariyatiga yetakchilik qilmoqda. Transmilliy korporatsiyalar, xalqaro tashkilotlar va 
raqamli texnologiyalar siyosiy jarayonlarga kuchli ta’sir ko‘rsatmoqda.

Yevropa – Yevropa Ittifoqi globallashuvning eng faol ishtirokchilaridan biridir. Biroq bu jarayon ichki siyosiy 
bosimlarga ham sabab bo‘lmoqda. Xususan, migratsiya oqimlari va populistik harakatlar siyosiy barqarorlikka 
salbiy ta’sir ko‘rsatmoqda.

Osiyo – Osiyo, ayniqsa Xitoy va Hindiston kabi davlatlarda, globallashuv siyosiy va iqtisodiy rivojlanishni 
jadallashtirdi. Mintaqada kuchlar muvozanati o‘zgarib, yangi geosiyosiy bloklar shakllanmoqda.

Afrika – Globallashuv Afrika davlatlarining siyosiy tizimlariga ijobiy va salbiy ta’sir ko‘rsatmoqda. Tashqi 
davlatlar va xalqaro tashkilotlarning bevosita aralashuvi ba’zan ichki siyosiy muvozanatni izdan chiqarmoqda.

Markaziy Osiyo – Mintaqa geosiyosiy jihatdan strategik ahamiyatga ega bo‘lib, Xitoy, Rossiya, AQSh va 
Turkiya kabi davlatlar bu hududda o‘z siyosiy ta’sir doirasini kengaytirishga intilmoqda. O‘zbekiston esa ushbu 
bosimlar fonida tashqi siyosiy muvozanatni saqlashga harakat qilmoqda.

Janubiy Amerika – Bu hududda globallashuv iqtisodiy va siyosiy inqirozlar bilan birga kechmoqda. 
Davlatlar milliy suverenitetni saqlab qolish hamda tashqi bosimlarga qarshi siyosiy mustaqillikni ta’minlashga 
intilmoqda.

Globallashuv va siyosiy geografiya: nazariy asoslar

Siyosiy	 geografiya	 globallashuv	 sharoitida	 yangi	 ilmiy	 vazifalarni	 ilgari	 surmoqda.	 Ilgari	 bu	 fan	 asosan	
davlat chegaralari, poytaxtlar va hududiy tuzilmalarni o‘rganishga qaratilgan bo‘lsa, bugungi kunda u transmilliy 
jarayonlar, global tarmoqlar va geosiyosiy o‘zgarishlarni ham o‘z tadqiqot doirasiga kiritmoqda. Globallashuv 
milliy chegaralarni bevosita o‘zgartirmasdan, ularning funksional yukini tubdan o‘zgartirdi. Endilikda davlatlar 
o‘z suverenitetini saqlab qolish uchun xalqaro institutlar bilan faol hamkorlik olib borishga majbur bo‘lmoqda.

Geosiyosiy kuchlarning qayta taqsimlanishi

Sovuq urush davridan so‘ng vujudga kelgan unipolyar dunyo tartibi XXI asrda o‘zgarib, ko‘p qutbli geosiy-
osiy manzara shakllandi. AQSh, Xitoy, Rossiya va Yevropa Ittifoqi bugungi kunda eng yirik geosiyosiy o‘yinchi-
lardir. Ular o‘rtasidagi raqobat nafaqat harbiy va iqtisodiy, balki axborot, texnologiya va madaniyat sohalarida 
ham namoyon bo‘lmoqda. Ushbu geosiyosiy kuchlar o‘rtasidagi qarama-qarshiliklar Osiyo, Afrika va Lotin 
Amerikasida yangi ittifoqlar, iqtisodiy hududlar hamda xavfsizlik bloklarining yuzaga kelishiga sabab bo‘lmoqda.

Transmilliy tashkilotlar va davlat suvereniteti

BMT, Jahon banki, Xalqaro valuta jamg‘armasi, SHHT, BRICS kabi transmilliy tashkilotlar davlatlar ichki 
siyosatiga ta’sir ko‘rsatmoqda. Masalan, iqtisodiy islohotlar ko‘plab hollarda xalqaro moliyaviy institutlar talab-
lari asosida amalga oshirilmoqda. Shuningdek, inson huquqlari, ekologiya va kiberxavfsizlik sohasidagi global 
me’yorlar milliy qonunchilikka bevosita ta’sir o‘tkazmoqda. Bu esa suverenitet masalasida yangi murakkab-
liklarni yuzaga keltirmoqda.

Hududiy mojarolar geografiyasi

Globallashuv hududiy mojarolarni butunlay yo‘q qilmagan, aksincha ularni yangi shakllarda namoyon 
bo‘lishiga olib kelgan. Sharqiy Yevropa, Yaqin Sharq, Afrika va Osiyo hududlaridagi mojaro zonalari global 
kuchlar to‘qnashuvining markaziga aylangan. Suriyada, Ukrainada, Falastinda va boshqa mintaqalarda davom 
etayotgan	 mojarolar	 siyosiygeografik	 keskinliklarning	 global	 ifodasi	 sifatida	 namoyon	 bo‘lmoqda.	 Ularning	
barqarorlikka ta’siri butun dunyo miqyosida sezilmoqda.

Migratsiya va siyosiy geografiya

Iqtisodiy va siyosiy globallashuv migratsion oqimlarning kuchayishiga sabab bo‘lmoqda. Siyosiy beqarorlik, 
qurolli mojarolar, ekologik inqirozlar yoki iqtisodiy muammolar natijasida millionlab insonlar boshqa davlatlarga 
ko‘chmoqda.	Ushbu	holat	 esa	qabul	 qiluvchi	 davlatlarda	 siyosiy	 keskinlik,	millatchilik	 kayfiyati	 va	populistik	
siyosatchilar mavqeining kuchayishiga olib kelmoqda. Ayniqsa, Yevropa Ittifoqi va AQShda migratsion siyosat 
keskin tarzda qat’iylashtirilmoqda.

Raqamli geosiyosat: axborot urushlari va kiberxavfsizlik

Internet,	ijtimoiy	tarmoqlar	va	raqamli	texnologiyalar	siyosiy	geografiyaning	yangi	o‘lchamlarini	shakllan-
tirdi. Kiberxavfsizlik bugungi kunda har bir davlatning milliy xavfsizligi bilan chambarchas bog‘liqdir. Axborot 
urushlari	orqali	davlatlar	o‘z	manfaatlarini	ilgari	surish,	jamoatchilik	kayfiyatiga	ta’sir	ko‘rsatish,	hattoki	saylov	
natijalariga aralashish imkoniyatiga ega bo‘lib qolmoqda. Ushbu yangi tahdid turini xalqaro darajada tartibga 
solish zarurati tobora ortib bormoqda.

Markaziy osiyo va o‘zbekiston misolida siyosiy geografiya

Markaziy Osiyo globallashuvning geosiyosiy ta’sir doirasiga tezda kirib kelgan mintaqalardan biridir. 
Xitoyning “Bir kamar – bir yo‘l” loyihasi, Rossiya va SHHTning strategik manfaatlari, Turkiya hamda Hindiston-
ning o‘sib borayotgan regional ta’siri ushbu mintaqani geosiyosiy raqobat markaziga aylantirmoqda. O‘zbekis-
 ton esa ochiq tashqi siyosati, keng qamrovli islohotlari va mintaqaviy hamkorlik tashabbuslari orqali bu o‘zga-
ruvchan muhitda faol va muvozanatli o‘yinchi sifatida ishtirok etmoqda.

Siyosiy ekologiya va globallashuv

Siyosiy ekologiya konsepsiyasi globallashuv sharoitida dolzarb mavzuga aylandi. Global isish, iqlim o‘zga-
rishi va tabiiy resurslar uchun raqobat siyosiy ziddiyatlarga sabab bo‘lmoqda. Suv resurslari, energetika xavf-
sizligi va ekologik muvozanat masalalari transmilliy tus olgan. Ushbu muammolarni faqat xalqaro hamkorlik 
va diplomatik mexanizmlar orqali hal etish mumkin. Shu nuqtai nazardan, ekologik diplomatiya va barqaror 
rivojlanish	siyosati	siyosiy	geografiyaning	ajralmas	tarkibiy	qismiga	aylanmoqda.

“Yumshoq kuch” va siyosiy madaniyatlar geografiyasi

“Yumshoq	kuch”	(soft	power)	konsepsiyasi	davlatlarning	siyosiy	geografiyasida	tobora	muhim	o‘rin	egal-
lamoqda. Madaniyat, til, ta’lim, sport va diniy qadriyatlar orqali siyosiy ta’sir o‘tkazish imkoniyatlari kengay-
moqda. Masalan, AQShning Gollivud kinosi, Janubiy Koreyaning K-pop madaniyoti, Turkiya seriallari, Xitoyning 
Konfutsiy institutlari orqali olib borilayotgan siyosiy-madaniy ta’sir siyosiy raqobatning harbiy va iqtisodiy sohalar 
bilan cheklanmasligini ko‘rsatmoqda.

XULOSA VA TAKLIFLAR
Globallashuv	 jarayoni	 siyosiy	 geografiyaning	mazmunmohiyatini	 tubdan	 o‘zgartirdi.	 Endilikda	 davlatlar	

nafaqat ichki, balki tashqi siyosatini ham global kuchlar, transmilliy tashkilotlar va raqamli texnologiyalar ta’siri 
ostida shakllantirmoqda. Ushbu holat yangi tahdidlar va imkoniyatlarning yuzaga chiqishiga sabab bo‘lmoqda.

Zamonaviy	siyosiy	geografiyani	chuqur	o‘rganish,	mintaqaviy	xususiyatlarni	hisobga	olgan	holda	barqaror	
siyosiy strategiyalarni ishlab chiqish dolzarb vazifalardan biri sifatida namoyon bo‘lmoqda. Ayniqsa, raqamli 
geosiyosat, axborot xavfsizligi, migratsiya, transmilliy ta’sir va “yumshoq kuch” omillarining siyosiy jarayon-
lardagi o‘rni chuqur tahlil qilinishi lozim.

O‘zbekiston globallashuv sharoitida o‘zining milliy manfaatlariga asoslangan, muvozanatli va ochiq siyosiy 
yo‘nalishini shakllantirishi, mintaqaviy va global raqobat sharoitida siyosiy barqarorlikni ta’minlovchi strategi-
yalarni amaliyotga joriy etishi zarur.

Foydalanilgan adabiyotlar ro‘yxati:
1. Huntington, S. – Sivilizatsiyalar to‘qnashuvi va jahon tartibi
2. Fukuyama, F. – Tarixning tugashi va so‘nggi odam
3. Kissinger, H. – World Order
4. Buzan, B., Wæver, O. – Regions and Powers: The Structure of International Security
5. Nye, J. – Soft Power: The Means to Success in World Politics
6. BMT, SHHT, BRICS, YXHT rasmiy ma’lumotnomalari
7. The World Bank, IMF va boshqa transmilliy moliyaviy tashkilotlar hisobotlari
8. O‘zbekiston Respublikasi Tashqi siyosat konsepsiyasi
9. Internet Governance Forum (IGF) hujjatlari
10. Global Trends 2040 – National Intelligence Council



AKTABGACHA VA
AKTAB TA’LIMI

AKTABGACHA VA
AKTAB TA’LIMI

231

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyul, №7-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

